
   Санпа кăна пулас килет

   Зоя Сывлăмпи | Сăвă

   Сана курас килет каллех,

Ыран та мар, паян, халех.

Сенкер ачаш куçусенчен

Ман тинкересчĕ темĕнччен...

Пит тунсăх сансăр ман чуна,

Парнелесемччĕ куллуна...



Хĕвел-и, çумăр-и? Эс кил.

Пире ачашлĕ шухă çил.

Эп сан çинчен манман пачах,

Ман чĕрере те — эс анчах.

Пĕрле çӳренисем асрах,

Килсемччĕ, тусăм, эс часрах.



Килсем, килсем, ан кĕттерсем.

Ман пурнăçа илем кӳрсем.

Санра çеç савăнăç, тивлет,

Санпа кăна пулас килет...

Пĕрле чухне çеç ик чĕре

Илемлĕ пурнăç тĕнчере!

  